Биология укытучыларының район семинары.

Ачык дәрес
Тема:” Җир- су хайваннарының төзелеше, тереклек эшчәнлеге, күптөрлелеге, әһәмияте”
7класс

Күлле Киме  гомуми белем мәктәбенең биология укытучысы Паутова Г.Г.  әзерләде
16 декабрь 2013 ел
Җир- су хайваннарының төзелеше, тереклек эшчәнлеге, күптөрлелеге, әһәмияте.

Максат:  жир- су хайваннарының тышкы эчке төзелеш үзенчәлекләрен ачу, суда җирдә яшәүгә җайлашу билгеләрен төшендерү, аларның борынгы чукканатлы балыклардан килеп чыгуларын дәлилләү. Җир- су хайваннарының күптөрлелеген ачыклау, аларның әһәмиятләре, аларны саклау.

белем бирү  максаты   жир- су хайваннарының тышкы, эчке төзелеш үзенчәлекләрен ачу, суда җирдә яшәүгә җайлашу билгеләрен төшендерү, аларның борынгы чукканатлы балыклардан килеп чыгуларын дәлилләү. Җир- су хайваннарының күптөрлелеген ачыклау                                                                                                                                 үстерү: белем һәм күнекмәләрне үстерү объектка характеристика бирү, чагыштыру, төп материалны ассызыклау, нәтиҗә ясау; фәнгә кызыксыну уяту,                                                        тәрбияви:  экологик тәрбия. 

Дәрес тибы : комбинированный.

Эш формасы: фронталь, төркемләп, индивидуаль эш
Җиһаз:балык һәм бака скелеты,таблица “Тип Хордалылар. Класс Җир-су хай-
 ваннары. Бака.”,Җир-су хайваннары карточкалары,баш мие модельләре. Проектор, презентация, Кызыл Китап, баканың үрчүе буенча дымлы препарат.
                                                         Дәрес барышы.
Организацион момент. Сәламләү.

 Узган дәрес материалын кабатлау. Инсайт –аутсайд сёкл. Укучылар 2 түгәрәк ясап урнашалар, кыска гына сораудан соң, (мәсәлән,балыкта йөрәк ничә камералы?) адым атлап җавап санынча бер-берсенә каршы урнашалар, парлашкач, чираттан материалны бер-берсенә сөйлиләр. Киләсе сорауда яңа парлар формалаша.

- Балыкларның суда яшәүгә бәйле рәвештә  килеп чыккан тышкы, эчке төзелеш үзенчәлекләре.

- Балыкларның кан әйләнеше системасы, сулыш системасы үзенчәлекләре

- Балыкларның үрчү үзенчәлеләре.

 Тест эшләү.( үзара тикшерү)

  “Балыклар” буенча тест.
1.*
Балыклар суда тереклек итүгә җайлашкан, чөнки:
A) Саңаклар белән сулыйлар
б) хордалары бар
B) Баш һәм арка миләре бар
г) йөзгечләре бар
2.
Балыкларда алтынчы төр сизү органы су агымы көчен, юнәлешен билгеләргә ярдәм итә, ул :
A) Ис сизү органы
б) ян сызык
B) Тәм сизү органы
г) ишетү органы
3.
Саңаклар ул нинди органнар системасына керә:
A) Кан әйләнеше системасына
б) бүлеп чыгару системасына
B) сулыш системасына
г) ашкайнату системасына
4: Балыкларның кан әйләнеше системасы
а) ачык
б) йомык
5.
Йөзү куыгы ярдәмендә балык:
A) тиз хәрәкәтләнә
б) су агымын сизә
B) азык эшкәртә
                 г) тирәнгә төшәргә яки өскә таба күтәрелергә булыша
6.
* Кимерчәкле балыкларга керә:
а) карп
б) акула
в) алабуга
г)скат
7.
Төптә яшәүче балыкларның гәүдәсе астан өскә таба яссы форманы алган чөнки:
A) үрчүгә бәйле
б) скелет бар
B) яшәү тирәлегенә җайлашу билгесе
г) саклагыч төскә ия
8. Эре диңгез балыгы:
A) китсыман акула
б) зәңгәр  кит
B) атлантик  сельдь
г) чуртан
11.
Балыкта йөрәк төзелгән:
А) 2 камерадан         б) 3 камерадан
в) 4 камерадан
г) 1 камерадан
9.
Тере табылдык балык исеме. 1938 нче елда балыкчылар ятьмәсенә эләгә Африка яр буенда табыла:
а) панцирлы чуртан
б) протоптерус
в) химера
г) латимерия
10.
Хәрәкәт координациясе өчен кайсы ми җавап бирә:
A) алгы
б) урта
B) кечкенә
г) озынча
Актуальләштерү. Укучылардан фронталь сорау алу.

Без бүген сезнең белән Җир- су хайваннары классына керүче хайваннарны өйрәнәчәкбез.

-Алар сезгә бик яхшы таныш, нинди хайваннар керер?

-Ни өчен аларны шулай атаганнар?

- Ике төрле тирәлектәге шартлар аерыламы?

Кислород микдары, температура үзгәрешләре, суның тыгызлыгы, үтә күренмәлелек, дым күләме.

Яңа тема 

Җир-су хайваннары, яки Амфибияләр, һәр ике исеменнән күренгәнчә, коры җирдә һәм суда яшәргә җайлашканнар.Җирдә алар якынча 350 млн ел элек борыңгы чукканатлы балыклардан барлыкка килгәннәр һәм коры җирдә яшәүче беренче умырткалылар булганнар.Су тирәлеге белән бәйләнешне алар хәзергә кадәр саклап калганнар, ягъни җир-су хайваннарының үрчүе һәм үсеше су белән тыгыз бәйләнгәннәр.Җир-су хайваннарын һәм сөйрәлүчеләрне өйрәнүчеләр-герпетологлар-төрле амфибияләрнең 4500 төрен исәплиләр.
       Барлык Җир-су хайваннары да елның җылы вакытында гына актив.Әйләнә-тирәдә тем-
пература 4 С ка төшкәндә аларның активлыгы кими, чөнки алар салкын канлы хайваннар.
Тән температуралары даими түгел, әйләнә-тирә температурасына бәйле.Тереклегендәге бу шартлар җир-су хайваннарының таралуын чикли. Батрахология җир-су хайваннарын өйрәнә
Финк –Райт-Раунд Робин. 

Укучылар төркемдә уйлыйлар, язалар, командада фикер алышалар. Укытучы һәр сораудан соң бер укучының төркемдәге җавабын тыңлап үтә, башка төркемдәге укучылар да җавапны тулыландыра ала.

1 слайд тышкы төзелешләре. Тәннәре,төсе, очлыклары булу. Баш, гәүдә,очлыклар. Сизү органнары бар.

Дәфтәрдә эш

	Төзелеше, тереклек эшчәнлеге процессы
	Җирдә яшәргә җайлашу
	Суда яшәргә җайлашу

	Тышкы төзелеше
	Очлыклар, барабан ярылары, күз кабаклары, олык мускуллары, борын тишекләре сулау органы, тән төсе
	Обтекаемая форма тела, бармак араларында ярылар булу. Лайлалы тире, тән төсе

	Эчке төзелеше
	Үпкәләр, 2 кан әйләнеше түгәрәге, ябышкак озын тел, төкерек бизләре булу
	Тире аша озак вакыт сулый ала

	Үрчү
	
	Суда үрчү, аталану тышкы, чукмарбаш төзелеше балыкка охшаган


2.слайд Эчке төзелеше.

3 слайд. Үрчү үзенчәлекләре.

Физминут. Микс Пэа Шэа.  Укучылар музыка көенә аралашалар, пар барлыкка китерәләр. Пар барлыкка килгәч укытучының биргән карточкадагы соравына җавап әзерлиләр.Релли Робин  алымы кулланыла. Парлар фикер алыша.

1.Баканың уылдыгында кара тап бар. Ул ни өчен кирәк дип уйлыйсыз.?

Күл бакасы 11 000 уылдык чәчә. Ни өчен күп чәчә.

2.Экологлар соңгы елларда  баканың бер үзенчәлеген әйтәләр. Әгәр дә аны кисәктән кайнар суга урнаштырсаң ул аннан сикереп чыга, Әгәр салкын суга урнаштырып  суның температурасын акрынлап арттыра барсак, бака  пешеп үләчәк,  үлгәнен үзе дә сизми калачак. Экологлар нәрсә турында әйтергә телиләр, бу мисалны китергәндә.

3.Җир- су хайваннары вәкилләре тропикларда, уртача киңлекләрдә нигездә таралган. Ни өчен аларны Антарктидада  яки Арктикада очратып булмый.?

4.Элегрәк заманнарда баканы сөтле чүлмәккә урнаштырганнар. Нинди максаттан кешеләр шулай эшләгән?.

5.Бакалар Җир өстеннән юкка чыкса ни булыр?

6. Кайбер бакалар яшел, кайберләре кызыл, соргылт төсләрдә. Ни өчен төрлесе- төрле төстә.

4 слайд. Җир- су хайваннарының үрчү үзенчәлекләре. Йокыдан уянгач бакалар төче сулыкларда бергә җыелалар.Ана бакалар уылдык чәчә, аталану эчке һәм тышкы була ала. Уылдыктан чыккан личинкалар зур бакага охшамаган, алар балык личинкасына охшаган, тышкы саңаклары ярдәмендә сулыйлар. Йөрәге балыкларныкы шикелле 2 камералы, 1 йомык түгәрәк буенча хәрәкәт итә.Бу күренеш аларның балыклардан килеп чыгуын күрсәтә.                                          
  
Видеофрагмент карап үтү.

5 слайд . Җир- су хайваннарының күптөрлелеге. Җир-су хайваннары өч отрядка-Койрыклылар, Койрыксызлар һәм   Аяксызларга бүленә.Татарстан территориясендә беренче ике отряд вәкилләре яши. 11 төрнең 2 төре –койрыклы һәм 9 төре койрыксыз җир-су хайваны.
        Койрыклылар отядына: саламандра һәм тритоннар керә, ә хәзер аларга  характеристика бирү өчен сүзне балаларга бирәбез.      
        а) саламандра,  
        б) тритоннар,                
        в)аксолотль, амбистома, сирена.          
        Койрыксызлар отрядынана: су “үгезләрен”, гөберле бакаларны, бакаларны,квак-шалар, сасы бакаларны кертәләр.                  
                                      а) гөберле бакалар    
                                      б) агач бакалары,        
                                      в) квакшалар,          
                                      г)су “үгезләре “        
        Аяксызлар бер семьялыктан тора- суалчан.                  
    Ә хәзер барлык сөйләгәннәргә дә нәтиҗә ясап җир-су хайваннарының әһәмияте турында сөйләшик.Алар төрле корткычларны юк итеп,безнең яшелчә  һәм җиләк-җимеш бакчаларында,кырларда һәм басуларда уңышны саклап калырга булышалар, урманнарыбызны корткычлардан саклыйлар.Үзләре балык, сөйрәлүчеләр,кошлар башка хайваннар өчен азык булып торалар.
6 слайд. Кызыл Китаптагы Җир- су хайваннары. Аларны саклау юллары.

7 слайд. Аларга куелган һәйкәлләр.Проблемалы сорау. Парижда бакага ни өчен һәйкәл куелган?

Бакага эксперименталь биология һәм медицинаның төп объекты булганы өчен  хөрмәт йөзеннән Париж университетында һәм Токиода һәйкәл куелган. Кайбер бакалар “деликатес” азык булып торалар, аларны махсус үрчетәләр.Димәк,бакалар да табигатебезнең кирәкле җан ияләре булып торалар икән, без аларны саклыйк.
Ныгыту . Дәфтәргә язу. Җир-су хайваннарының  систематикасы.
Сүзлек дәфтәрендә эш. Терминнарга аңлатма бирү: амфибия, гирпетология, батрахология, резонатор, клоака, анабиоз.
Сорауларга җавап алу.

· Ни өчен бакалар атмосфера һавасын сулый алалар һәм бу ничек тормышка ашырыла?
Җир-су хайваннарының үпкәләре булганга күрә алар атмосфера һавасын сулый алалар,моннан тыш алар тиреләре аша да сулыйлар. Кайбер койрыклы җир-су хайваннарының тышкы саңаклары бар.(койрыклы җир-су хайваны сирен)

-Кан әйләнеше системасындагы охшашлык һәм аерма нәрсәдә? 

 -Бакалар үпкәләр белән сулаганга күрә, кан әйләнеше системасы катлаулырак төзелешкә ия. Йөрәге 3 камералы: 2 йөрәкалдыннан һәм 1 карынчыктан тора.Кан 2 йомык түгәрәк буенча хәрәкәт итә.Кан әйләнешенең икенче түгәрәге барлыкка килү үпкә һәм тире аша сулауга бәйле. Организмда газлар алмашы тиз һәм эффектив барсын өчен өстәмә кан тармагы кирәк була, шулай итеп кан әйләнешенең кечкенә түгәрәге барлыкка килә.

- Нерв системасындагы аерма нәрсәдә? 

-Нерв системасы бакада шул ук бүлекләрдән тора: баш, арка һәм нервлардан.Җир-су хайваннарында алгы ми яхшырак үскән, кечкенә ми начарырак, бу җир-су хайваннарының бертөрле хәрәкәте белән аңлатыла. 

-Ни өчен матдәләр алмашы акрын бара?

- Көчсез үскән үпкәләр, 3 камералы йөрәк,кан әйләнеше системасы буенча хәрәкәт итүче катнаш кан,органнарга кислородның керүен чиклиләр.Шуңа күрә тукымаларда оксидлашу процесслары акрын бара,энергия аз бүленеп чыга.Шунлыктан бакада тән температурасы даими түгел,алар салкын канлы хайваннар булып торалар. 

-Үрчү кайчан һәм кайда бара? .

- Йокыдан уянгач бакалар төче сулыкларда бергә җыелалар.Ана бакалар уылдык чәчә, аталану эчке һәм тышкы була ала. Уылдыктан чыккан личинкалар зур бакага охшамаган, алар балык личинкасына охшаган, тышкы саңаклары ярдәмендә сулыйлар. Йөрәге балыкларныкы шикелле 2 камералы, 1 йомык түгәрәк буенча хәрәкәт итә.Бу күренеш аларның балыклардан килеп чыгуын күрсәтә. 

Рефлексия.

Өй  эше.   Параграф 24 укырга, сорауларга җаваплар әзерләргә.
